
GOUVÈNÈ CUOMO ANONSE PWOGRAM KOURAN POU DEVLOPMAN EKONOMIK TE RANFÒSE 

EKONOMI ETA NEW YORK NAN LANE 2013 

 

Plis pase 25.000 Dyòb Te Kreye nan Tout Eta a, plizyè Santèn Milyon nan Envestisman Kapital Sektè 

Prive ak $13 Milyon nan Sibvansyon Devlopman Ekonomik pou Rejyon Lwès NY  

 

 

Gouvènè Andrew M. Cuomo jodi a te anonse gen 25.000 dyòb nan tout Eta New York ak angajman plizyè 

milyon nan envestisman kapital ki soti dirèkteman nan alokasyon elektrisite bon mache nan lane 2013 

pou biznis ak lòt antrepriz nan kad twa pwogram kouran pou devlopman ekonomik eta a ki plase anba 

jesyon New York Power Authority (NYPA).  

 

“Pandan twa lane ki sot pase yo, pwogram NY Recharge la te plase nan premye pozisyon ajanda 

devlopman ekonomik nou an, epi te reyisi kreye ak konsève dyòb ak nouvo envestisman sektè prive nan 

kominote ki atravè New York,” te deklare Gouvènè Cuomo. “Kouran bon mache se yon resous presye 

pou biznis pandan y ap chèche agrandi isit nan New York, epi pwogram inovatif sa ap ogmante kapasite 

pwodiksyon kouran eta a pou kreye dyob epi devlope ekonomi an. Ak nouvèl lotre jou to chomaj nan 

Rejyon Nò New York ki bese nan nivo ki pi ba li nan dènye senk lane yo, li klè fokis nou sou dyòb, dyòb, 

dyòb ap bay rezilta, epi nou pral kontinye travay pou kenbe ak remambreman ekonomi New York la.” 

 

Alokasyon yo te fèt nan kad Pwogram Recharge NY Gouvènè a—yon inisyativ nan tout eta a ki chita sou 

elektrisite bon mache nan Niagara NYPA ak izin kouran idwoelektrik St. Lawrence-Franklin D. 

Roosevelt—ak nan de pwogram kouran idwoelektrik. Yon lajan apa, ki gen pou wè tou ak total dyòb lane 

2013 la, se te yon lòt pati nan sipò devlopman ekonomik nan Rejyon Lwès New York.  

 

Jiska jounen jodi a, NYPA apwouve 736 megawat (MW) nan 910MG ki otorize dapre estati yo eki 

disponib nan kad REcharge NY. Yon total 607 biznis ak 69 antrepriz ki pap fè lajan ap benefisye pou 

kounye a nan pwogram lan kote kouran te kòmanse ap pwodi nan mitan lane 2012. Pou elektrisite bon 

mache sa ki bay nan kad kontra sèt lane, benefisyè yo angaje yo pou sipòte plis pase 384.000 dyòb epi 

mete plizyè milya dola nan envestisman kapital.  

NYPA te fè tou 12 nouvo alokasyon kouran nan lane 2013 nan kad Pwogram Replacement Power and 

Expansion Power, ki chita sou de blòk elektrisite ki soti nan izin kouran Niagara pou kreye dyòb nan 

Rejyon Lwès New York.  

 

“Gouvènè Cuomo kreye sikonstans pou sitiyasyon komèsyal amelyore nan eta a apati apwòch rejyonal li 

a nan devlopman ekonomik,” te deklare John R. Koelmel, Prezidan NYPA. “Prensipal atou eta a ap itilize 

nan yon mannyè estratejik nan tèt kole ak konsèy devlopman ekonomik rejyonal Gouvènè a, ak youn 

nan egzanp enteresant yo ki se nouvo alokasyon elektrisite NYPA bon mache, jan sa parèt nan rezilta 

2013 nou yo.”  

 

“2013 te yon ane rekò pou pwogram devlopman ekonomik ki chita sou enèji ki pwodi nan izin kouran 

idwoelektrik nou yo,” te deklare Gil C. Quiniones, prezidan ak direktè jeneral NYPA. “Angajman dyòb ak 

envestisman kapital ki soti nan alokasyon nou yo lane pase se prèv solid siksè pèmanan pwogram NY 

Recharge Gouvènè Cuomo a ak lòt inisyativ nap jere anba lidèchip li.”  

 

Epitou pou sipòte dyòb nan Rejyon Lwès New York, administratè NYPA yo te apwouve yon total $13 

milyon anviwon sou fòm sibvansyon nan lane 2013 pou 19 antrepriz nan rejyon an ki pèmèt 

konsèvasyon oubyen kreyasyon plis pase 1.400 dyòb. Sibvansyon yo soti nan lwa Gouvènè Cuomo vote a 

pou sèvi ak benefis nèt ki soti nan kouran Niagara ki pa itilize pou estimile envestisman kapital ak 

kreyasyon dyòb. Lwa a prevwa kreyasyon Western New York Power Proceeds Allocation Board pou fè 

rekòmandasyon sibvansyon pou administratè NYPA yo.  

 

Biznis ak lòt antrepriz te resevwa bourad lajan pou devlopman teknoloji fabrikasyon avanse, devlopman 

mendèv ak pwomosyon sektè touris la nan Rejyon Lwès New York.  

